
				এই পাতাটির মুদ্রণ সংশোধন করা প্রয়োজন। 
Ο Σ\9 যাত্রাবদল
বিনোদের বন্ধুটী বল্লে-আর বোনদুতীয়েই করো।--হিহি।--কি বলে ?--
বিনোদ দু’পাটী দাত বার ক’রে হেসে বল্লে-হা, হা-তাই বলি, বিয়ে কল্পেই হয় না। তুলো দেখতে নরম, ধূনতে লবেজান-বিয়ে করে এই বাজারে সংসারটী চালানো- সে বড় ঠ্যালা । • • •
রাত অনেক বেশী-বোধ হয় এগারোটা । হালিসহর জুট মিলের আলোর সারি নিবে গিয়েচে । প্ৰকাণ্ড একটা অশরীরী পাখী যেন জ্যোতিৰ্ম্ময় পাখা মেলে। গঙ্গার ওপর উড়ে বেড়াচ্ছে, এক একবার সেটা যেন জলের কাছাকাছি আসচে, স্নিগ্ধ জ্যোতির বিশাল প্ৰতিবিম্ব ফুটে উঠচে গঙ্গার বুকে-আবার যখন দূরে চলে যাচ্ছে, তখন অল্প সময়ের জন্যে সে জায়গাটা অন্ধকার-আবার আলো ফুটে উঠল, अiदाख़ अक्षकों: ।
এতক্ষণ ভদ্রলোকটী চিতার শিয়রের একটু দূরে চুপ করে বসে ছিলেন। হঠাৎ তিনি আমার পাশে উঠে এলেন। বল্পেন-খোকা বোধ হয় এতক্ষণ ঘুমিয়ে পড়েচে --কি বলেন ?
-হঁ্যা, এতক্ষণ নিশ্চয়ই ।
খানিকটা চুপ করে থেকে বল্পেন-কাল সকালে নৈহাটীতে দুধ পাওয়া যাবে नों भ*ीछे ?
--অভাব কি ? সে জন্যে ভাববেন না । সে যোগাড় হয়ে যাবে।
একটু চুপ করে থেকে আমি জিজ্ঞেস কলুমি-আপনারা কোথায় যেতেন ? পশ্চিমে কোথাও বুঝি ?
ভদ্রলোক বল্পেন-পশ্চিমে বেশী দূর নয়-আমি যাচ্ছিলাম আসানসোলে। সেখানে চাকুরী করি। অনেক দিন চাকুরী খুঁজে বেড়িয়ে বেড়িয়ে শেষে ওইটী জুটিয়েছিলাম। তা চাকুরীও করাচি আজ এক বছর, এতদিন রেল বাবুদের মেসে খেতাম। আশ্বিন মাসে মেসে খেয়ে খেয়ে ডিসপেপসিয়া গোছের দাড়ালো ।

